
году было только 196 врачей, 1800 больничных коек, 96 амбулаторных учреждений и 46 
аптек[5, с. 76]. Бедность и недостаточность медицинской помощи для подавляющего 
большинства населения постоянно служили источником санитарно-эпидемического 
неблагополучия и были причиной широкого распространения опасных инфекционных 
заболеваний и высокой смертности населения. 

З. Самашев басқарған А.Х. Марғұлан атындағы археология институтының филиалының 
Қарақаба экспедициясының 2013 жылғы жұмыстарының нәтижесінде Шығыс Қазақстан 
Облысының Катонқарағай ауданындағы ескерткіштер зерттелді. Зерттеу жұмыстары 
Қарақаба өзенінің ұзындығы шамамен 15 км, ал ені шамамен 2 км болатын алаңда жүргізілді. 
Зерттелген ерте орта ғасырлық ескерткіштердің ішінде Қарақаба І қорғандар тобының № 9 
қорғаны ерекше назар аудартты.  

Кескіні бойынша төртбұрышты, өлшемдері 10 х 11 м. болып келеді. Үйінді көлемі 
үлкен емес көгілдір және сұр түсті уатылған тастардан үйілген. Тастарды тазалағаннан кейін 
бұрыштары айқындалған төртбұрышты тастан қаланға қоршау анықталды. Оның өлшемдері 
тұстар бойынша СШ-ОБ – 10 м, ОШ-СБ – 10,4 м. Конструкциясы көкжиек тұстарына 
бағытталып, плитка тәрізді тастардан қаланған. Адамды жылқымен бірге жерлеген, бірақ 
жылқы адаммен бір денгейде емес, адамнан біраз жоғары жерленген.  

Адам басы шығысқа қаратылып, шалқасынын жатқызылып жерленген. Жерленген 
адамның оң жағында қару-жарақтары: садақ, семсер, қорамсақ жебе ұштарымен қойылған 
(Самашев, Чотбаев, Жалмаганбетов және тб., 2013, 164 б). Қорамсаның үстінде төртбұрыш 
пішінді бұғы бейнесі бар алтынмен жалатылған күміс айылбас орналасқан. Айылбас 
садақтын былғары қынын әрлендірген, себебі айылбас теріс жағымен емес  қорамсаға бет 
жағымен қаратылған. Одан басқа қорамсаның қасынан сондай стильде жасалған тағы бір 
айылбас табылды. Өлшемі 2,5 х 2,5 см жұқа бедерлі шаршы пішінді айылбас (сурет), жақтау 
ішінде қозғалыстағы бұғы бейнеленген. 

Бұғы мүсіні толығымен барлық жағынан жақтаумен шектеседі, мүсін солдан онға 

жүрген болып көрсетіледі, мүйіз тармақтары анық көрсетілген, төрт тармағы барлық дене 
ұзындығына созылған, астынғы тармағы денесімен жанасады. Бұғы бейнесі шынайы, басы 
үлкен емес, құлағы, көзі айқындалған, ауызы ашып көрсетілген, мойны жуан, ірі денелі, 
құйрығы қысқа, алдыңғы оң аяғы артқы оң аяғына тиген, қозғалыста екені анық көрсетілген, 
тұяқтары да айқын бейнеленген. Айылбаста марал бейнеленген деп болжам жасалады. 
Айылбастын жақтауы шаршы пішінді ортасында терең емес науа тәрізді ойығы бар. Назар 
аударатыны бір бүйір жақтауы көлбеу орналасқан. Бұйым былғарыға төртеуі төрт 
бұрышында, біреуі отрасында орналасқан бес шеге тәріздес өзекшемен бекітіледі. 
Зертеушілер айылбасты белдікке өзекшенің бастарын майыстырып немесе бастарын жапыру 
тәсілдерімен бекіткенін атап көрсетті. (Горбунова, 2003,  112 б.). Айылбас құйлып жасалып, 
алтынмен апталған, алтын тек беткі жағында ғана сақталған.  

Бұғы көшпенділер өнерінде ең кең тараған бейнелердің бірі: олардың бейнелері қару-
жарақ пен ат әбзелдерін безендірген, айна мен киімдерді, жартастар мен тас беттеріне ойып 
салынған. Бұғы тек Еуразияның көшпенді тайпаларында ғана емес Азия мен Еуропаның 
халықтарыныңда қадірленетін жануар болған.   

Бұғы бейнесі ертелерден бастау алады, тас дәуірінде, адамдар аңшылық және 
терімшілікпен айналысқан ерте темір дәуірінен басталады. Әр бір ерте темір дәуірінің Берел 
және Шілікті сияқты ескерткіштерінде бұғы бейнесі ат әбзелдерімен киімдердің әшекейі 
ретінде кездеседі. Түрікілердің дүниетанымында бұл жануар туралы тәңірге, күнге 
табынумен байланысты көне көз қарастар сақталып қалынған. Бұғы бейнесі ертеректегі 
өнерде кеңінен тараған, бұғының адам өміріндегі (діни, мифологиялық) орнын көрсетеді.   

Г.Г. Король Саян-Алтай өңіріндегі шамалы торевтика анализ негізінде зооморфты 
безендіру типін зерттеді. Негізінен атты жауынгердің белдік әшекейлерін (түсті металлдан 
жасалған жүген мен белдіктер), бұғыға ерекше назар аударылған (Г.Г Король, 2008, бет 138). 

Ю.П Алехинның 1994 ж. жұмыстар нәтижесі көрсетілген, зертеуші екі қабірден 
тұратын Кандратьевка IV қорғандар тобының № 2 қорғанды суреттейді. №2 қабірде 
(баланың) жерленгеннің басының астынан қоладан құйылған айылбастар табылған, бір бөлігі 

алқа ретінде қалғаны бас киімге тігілген (Алехин Ю.П., 1998, 201-202 бет). Табылған 
олжалардың ішінде солдан оңға жүріп бара жатқан бұғы бейнеленген қола айылбас бар. 
Кондратьев IV қорғандар тобының № 2 қорғанындағы айылбастағы бұғының стилдік 
бейнелеуі Қарақаба І қорғандар тобының № 9 қорғандағы айылбас ұқсас. Қимақ ақсүйегіне 
тұрғызылған қорған ІХ-Х ғасырға жатқызылады. 

Зооморфты зергерлеу типінің ортағасырлық көшпенділер өнерінде өз ықпалын жойып, 
екінші орынға түскеніне қарамастан, бұғы бейнесін қимақтар кезіндегі жерлеуде кездестіруге 
болады. 

Зевакин қорғанын қазу кезінде № 254 қорғанынан Ф.Х. Арслановамен белдікке 
тағылатын жүгіріп бара жатқан бұғы мен оны қуған екі арыстан бейнесі бар 12 ұштық 
(айылбастар) табылды (Арсланова Ф.Х., 2013, 44 б.). Сол жылдары Шемонайха ауданы, 
Орловка аулына қарсы беттегі қорғанды  Арсланова Ф.Х қазды. Бұл жерден былғары 
белбеудің бөлігі, төртбұрышты айылбастың орны мен өзекшелері сақталып қалынған 
(Арсланова Ф.Х., 2013, 191 б.). Былғары белбеудің реконструкция нәтижесінде айылбаста 
бір-біріне қарама-қарсы тұрған екі бұғы бейнесін көруге болады. Айылбас санын, белдік 
ұштарын, олардың бекіту тәсілдерін ескере отырып автор оларды түркілердің ерте типтегі 
белдіктеріне жатқызады, ал жерлеудің өзі VIII-IX ғасырға жатқызады. Тағы бір ұқсастық 
ретінде Алтайдағы Ұзынтал қорымының № 2 қорғанында табылған белдік ұштарын атауға 
болады. Беткі жағында «өсінділер арасында шоғырланған кермарал» бейнеленген (Савинов, 
1982, 107 б.). Ұзынтал қорымы ІХ-Хғ жатады. 

Осы мақалада біз Қарақаба І қорымының № 9 қорғанынан табылған археологиялық 
материал негізінде ортағасыр көшпенділер өнеріндегі бұғы бейнесін көрсетуге әрекеттендік. 
Бұғы бейнесі, басқада зооморфты әрлеу типі сияқты ортағасырлық көшпенділер өнерінде 
екінші оынға ауысып, өсімдік типті өрнектерге орын берді. Бұғы бейнесі көне түркілердің 
діни, мифологиялық әлемінің көрнісі болып табылады. Белгілі себептердің бірі бұғының 
Дүние ағашымен байланысы.  

